
ئاوڕدانەوەیەک لە چەمکی »سەروەریی سیاسی« 
وەک تەکنۆلۆژیای هێز

ڕێناس خۆرهەڵات

نەتەوە-دەوڵەت، ڕوونراوەیەکی ئیداری-سیاسییە کە یاسا پاڵپشتیەتی و لە واتا ئابووری-سیاسییەکەی 
خۆیدا، بە مانای مافەکانی بەکارهێنان، دەستبەسەرداگرتن، کۆنترۆڵی حەشیمەت بە لایەنی فیزیکی- 
فکری و هەروەها موڵکایەتیکردنی شــوێنێکە؛ نەک ئەوەی کە تەنها پرســێکی بەرتەســکی سیاسی-
ســتراتێژیک بێت کە تەنها پەیوەندیی بە پارچە زەوییەکەوە هەبێت. هەر بۆیە، پارچە خاکێک لەسەر 
گۆی زەوی، کە ئێستاکە ئەگەر لەژێر دەسەڵاتی یاسایی و کۆنترۆڵی سەربازی نەتەوە-دەوڵەتێکدا بێت، 
دەرەنجامی زنجیرەیەکە لە تەکنۆلۆژیای سیاســی کە بە درێژایی مێژوو، لە ڕەوتی گەشــەی جیهانی 
ڕۆژئاوادا سەری هەڵداوە و دواتر، ئەم تەکنۆلۆژیا سیاسییە باڵی بەسەر بەشەکانی تری جیهانیشدا گرتووە.



پوختەی وتار
   شـــرۆڤەی پەیوەندییەکانی نێوان جوگرافیایەکی 
تایبەت لەســـەر گۆی زەوی لەگـــەڵ دوو چەمکی 
»شـــوناس« و »ســـەروەریی سیاســـی«،  کە لە 
ســـەردەمی مۆدێڕنـــدا خۆی لەنـــاو چوارچێوەی 
نەتەوە-دەوڵـــەت دەرئەخـــات، زۆر لەمێـــژ نییە 
کە وەک بەشـــێک لە دیسکۆرســـی سیاســـی لە 
رۆژهەڵاتی کوردســـتاندا بووەتە جێگای ســـرنج؛ 
هاوکات ئەم دەربڕینەش بە واتـــای ئەوە نییە کە 
بەر لەم ماوەیـــە، هیچ کەس ئـــاوڕی لەم بابەتە 
نەدابێتەوە. بەڵام ســـەرەڕای ئـــەوەش، بەر لەوەی 
کـــە وەک بابەتێکـــی زانســـتییانەی پەیوەندیدار 
بە دینامیزمەکانی هێز، پێکگەیشـــتنەوەی یاســـا، 
ئیداری،  ڕێکخراوەیـــی،  تەکـــووزی  ســـەپاندنی 
لەســـەر  هێز  ســـەپاندنی  و  سیاســـی  ئابووری، 
حەشـــیمەتی ناوچەکـــی تایبەتـــدا باســـی لێ 
ئایدیۆلۆژیک  لـــە لایەنـــە  ئاوڕ  کرابێـــت، زۆرتر 
و دەلالەتە سیاســـییەکانی دراوەتـــەوە. لەلایەکی 
دیکەشـــەوە، ئەگەرچی لەناو جیهانی سیاســـەتدا، 
یوتۆپیـــا، وەک خاڵـــی گەیشـــتن بـــە ئامانجە 
سیاســـییەکانە و ناکـــرێ نکۆڵیی لـــێ بکرێت، 
ڕیتوریکی  لایەنـــی  لەســـەر  پێداگریکردن  بەڵام 
سیاســـی، بێ تێگەیشـــتن لە ڕەوتی گەشـــەی 
چۆنێتیی  و  هێـــز  میکانیزمەکانـــی  مێژوویـــی، 
حەشیمەت،  و   )Spatium( فەزا  لێکبەستنەوەی 
ڕیتوریا-یوتوپیای  کاریگەریی  لەژێر  هێشـــتاکەش 
ئاوڕی لـــێ دەدرێتەوە. ئەم  سیاســـییە و کەمتر 
کورتـــە وتارە، وێـــڕای گرینگیدان بـــە جیاوازیی 
چەمکـــی جوگرافیا، دەوڵەت و هێـــز لەناو تیۆریی 
بە ڕووی  ئەدات ڕۆچنەیـــەک  سیاســـیدا، هەوڵ 
ڕیتۆریکی  نێـــو  گۆڕانی دەلالەتە سیاســـییەکانی 
بداتەوە.  کوردســـتانیش  رۆژهەڵاتی  لە  سیاســـی 

کرانەوەی باس
مـــەودای زەمەنیـــی نێـــوان ســـاڵانی ١٩٩٧ بـــۆ 
ــی- ــی کۆمەڵایەتـ ــتێنێکی نوێـ ٢٠٠٥، وەک بەسـ
ـــیڤ  ـــی دیسکۆرس ـــۆ دابڕانێک ـــەی ب ـــری، زەمین فک
لـــە شوناســـی “ئێرانیبـــوون” دەســـتەبەر کـــرد و 
ـــە  ـــازادی، ل ـــان ئ ـــی ژن، ژی ـــەردەمی شۆرش ـــە س ل
ـــە  ـــراوان ل ـــێکی بەرف ـــاو بەش ـــاڵی ٢٠٢٢دا و لەن س
ـــە  ـــورد ل ـــە سیاســـییەکانی ک ـــی ئێلیت ـــای فکری پانت
ڕۆژهەڵاتـــی کوردســـتان، ئـــەم ئایدیایـــە خـــۆی 
ـــدا  ـــی یەکەم ـــاوەی زەمەنی ـــە م ـــرد. ل ـــۆن ک هەژم

ـــورد  ـــدەواری ک ـــژی خوێن ـــە توێ ـــوێ ل بەرەیەکـــی ن
ـــە  ـــدا ک ـــەری هەڵ ـــتان س ـــی کوردس ـــە ڕۆژهەڵات ل
ڕاشـــکاوانە یـــان ناراســـتەوخۆ، پێداگرییـــان لـــە 
ـــە  ـــوون و کوردســـتانیبوون، ل ـــای کوردب ســـەر ئایدی
ـــی  ـــنامەی نەتەوەی ـــە ناس ـــتکردن ب دەرەوەی هەس
ـــی  ـــی دووهەم ـــە قۆناخ ـــردەوە. ل ـــوون، دەک ئێرانی‌ب
ـــان  ـــی ژن، ژی ـــەدوای شۆرش ـــەدا، دوا ب ـــەم دابڕان ئ
ئـــازادی، وەک دەرکەوتـــەی عەینیـــی سیاســـی، 
هەژموونییەکـــی  توانیـــی  دیسکۆرســـە  ئـــەم 
ــەک  ــییەکانی نـ ــتە سیاسـ ــاو ویسـ ــاو لەنـ بەرچـ
سیاســـی-کۆمەڵایەتی،  دەســـتەبژاردەی  تەنیـــا 
بەڵکـــوو لەنـــاو جەماوەریشـــا بدۆزێتـــەوە و لەنـــاو 
ئەدەبیاتـــی بەرهەمهاتـــووی ئـــەم ماوەیـــە و دوای 
ـــک  ـــی پردێ ـــە پێکهێنان ـــە، ب ـــتانەوە نوێی ـــەم هەس ئ
لـــە نێـــوان شوناســـی کوردبـــوون و جوگرافیـــای 
ـــەرەڕای  ـــام، س ـــا ئی ـــۆ-وە ت ـــە ماک ـــتان، ل کوردس
ــە  ــی، فرەڕەنگییـ ــە دایالێکتیکـ ــت جیاوازییـ گشـ
لەســـەر  ئایینییـــەکان،  و  ئایدیۆلۆژیکـــی 

کوردســـتانیبوونی خـــۆی پێداگـــری بکاتـــەوە.
هـــاوکات لەگـــەڵ ئـــەم دابڕانـــە فیکرییـــە، 
بەشـــێکی بەرچاو لـــە ئیلیت-پارتییە سیاســـییە 
کوردەکانیـــش، بە چاونوقاندن یـــان ڕەچاوگرتنی 
ئاڵۆزی سیاسی  باڵانسێکی سیاســـی بۆ کەشـــی 
ئـــەم دابڕانە  ئێران، هەوڵیـــان دا  و شـــڵەقاوی 
لە  بکـــەن.  دەرخۆنە  بـــە  دیـــزە  ناســـنامەییە 
لایەکی دیکـــەوە ئەگەرچی ئـــەم دووفاقییە لەناو 
تێڕوانینی سیاســـیی پارتییـــە کوردییەکاندا وەک 
ڕەنگدانەوەی  ئێرانیبـــوون  کوردبـــوون-  دووانەی 
زۆر کەمـــە و تەنیا لـــە چەند خاڵـــی هاوبەش، 
ئەگەر پەیـــڕەو و پڕۆگرامی حیزبـــەکان بە بنەما 
بـــەم دووفاقییە کـــراوە، وەک؛  ئامـــاژە  بگرین، 
فێدراڵیـــزم، ئێرانیبوونـــی کـــورد، پێداگریکردنی 
چارەی کێشـــەی سیاســـیی کورد لەناو سنوورە 
و  ئێرانـــی  نەتەوە-دەوڵەتـــی  جوگرافییەکانـــی 
بەڵام  سیاسی.  دەســـەڵاتی  دابەشکردنی  هەروەها 
ئەو  سیاســـی  یوتۆپیای  لەمـــەڕ  پرســـیارەکان، 
بەشـــە لە ئیلیتی خوێندەواری کـــورد هەر وەک 
خۆی دەمێنێتەوە کە ئاخۆ پرســـی “ســـەروەریی 
نەتەوە-دەوڵەتی  چوارچێوەی  لە  کورد  سیاســـی” 
سیاســـی  جوگرافیای  چەمکێکی  وەک  ئێرانـــی، 
ڕۆژهەڵاتی  مێژووییـــی  جوگرافیای  ناوخـــۆی  لە 
کوردســـتان یـــان لـــە ڕۆژهەڵآتی ناوەڕاســـتدا 
چـــۆن چارە دەکرێـــت؟ ڕەنگە بکـــرێ کۆی ئەم 

باسوخواســـە لە ڕســـتەیەکدا کۆ بکرێتەوە کە ئەو 
ململانێیـــەی لە ماوەی ســـەد ســـاڵی ڕابردوودا 
لە جوگرافیـــای ڕۆژهەڵاتی ناڤیـــن، کورد لەگەڵ 
دەوڵەتەکانـــی تـــر ئەنجامـــی داوە، لـــە پێناو 
موڵکایەتیبە ســـەر عەرد، ناوچە یـــان هەرێمێک 
بووبێت بە ناوی کوردســـتان؛ کـــە لە دەرەنجامی 
بەدیهاتنـــی دەوڵەتی مودێرن و باڵادەســـتبوونی 
یاسادانان،  دەســـەڵاتداری،  مافی  تر،  ئەتنیکەکانی 
ســـەپاندنی زمانێکی جیاواز و شـــێوەژیانێکی تر 
بەســـەر دانیشـــتووانی ئەم ناوچەیەدا سەپاندووە. 
ئـــەم شـــێوە دەربڕینە، بـــە ســـڕینەوەی هەر 
یان  ئایدیولۆژیک-ڕیتوریک  لایەنێکـــی  چەشـــنە 
یوتۆپیـــک لەســـەر ئـــەم خەباتە، هـــەوڵ ئەدا 
ســـەروەریی  چەمکی  لـــە  ئاوڕێک  ســـەرلەنوێ 
سیاســـی، ململانێی هێز و هەوڵـــدان بۆ کۆنترۆڵی 
فـــەزا بداتەوە و دواتـــر، بەپێی ئەم ســـێ خاڵە، 
وەک چەقی  کوردســـتان،  لە جوگرافیـــای  باس 
کورد-  سیاسی-ســـەربازی  ململانێی  چڕبوونەوەی 
داگیرکـــەران بـــۆ کۆنترۆلی خاکی کوردســـتان 
نیگا- ئـــەم  سیاســـیی  دەرکەوتـــەی  بـــکات. 
لارە، یـــان ئەم توانجـــە، دەتوانێ دەرگا بەســـەر 
نموونە:  بۆ  بکاتـــەوە  ڕەخنەگرانەدا  ڕوانگەیەکـــی 
ڕەخنەیـــەک لە کـــورد وەک خـــۆی، نرخاندنی 
چەمکی هێز و هەڵســـەنگاندنی کایەی سیاســـی 
لەنـــاو هێـــزە کوردییەکانـــدا. گرینگیـــی ئەم 
ســـووچە نیگایە، زەقکردنەوەی قەڵشتەکانی نێوان 
ناســـنامە و جوگرافیا، بەرژەوەندیی جیاوازی هێزە 
کوردییـــەکان، کورتهێنانی شـــێوازی تێفکرین لە 
گەمەی سیاســـی و لە ئاکامدا؛ تیشـــک خستنە 
ســـەر ئەو دۆخەیـــە کە ئێســـتاکە کـــورد لە 
ڕۆژهەڵاتی ناوەڕاســـت و بە تایبـــەت ڕۆژهەڵاتی 

کەوتووە. تێی  کوردســـتان 

دەرکەوتنی دەوڵەتی مۆدێرن وەک کۆنترۆڵی 
فەزا و سەروەری سیاسی 

دامەزرانـــی نەتەوە-دەوڵـــەت و دەوڵەتی نەتەوەیی 
گەشـــەی  دوورودرێژی  پێڤاژۆیەکی  دەرەنجامـــی 
سیاســـی،  ئابووریـــی  هێـــز،  پەیوەندییەکانـــی 
بەشێکی  لە  یاســـا  و سیســـتەمی  بیرۆکراســـی 
ئـــەم جیهانەدا بووە کـــە دواتـــر وەک مۆدێلێک 
لە بەشـــەکانی تری جیهانیشدا ســـەقامگیر بووە 
کە ئێستاکەش وەک بەســـــتێنی کردەی سیاسی 
بێوێنە  دەورێکی  جیهانییەکانـــدا  پەیوەندییـــە  لە 

دەگێڕێـــت. ئەم دوو دەرەنجامە بە ڕوونی ســـەرنج 
بە زەقبوونـــەوە و هەژموونبوونی چەمکی کۆنترۆڵی 
فەزا و ســـــەروەری دەکات لەناو بەشێک لە زەوی 
و  پرۆســـەیەکی دەگمەن  دەرەنجامـــی  لـــە  کە 
کراوە؛  دەستنیشـــان  تایبەتدا  جوگرافیایەکی  لەناو 
بـــەڵام ئەگەری ئەوەش دەهێڵێتـــەوە کە ڕێچارەی 
دیکـــە بۆ بەڕێوەبردنـــی فەزا بێتـــە دی. نەتەوە-
دەوڵەت، ڕوونراوەیەکی ئیداری-سیاســـییە کە یاسا 
پاڵپشـــتیەتی و لـــە واتا ئابووری-سیاســـییەکەی 
بەکارهێنان،  مافەکانـــی  مانـــای  بـــە  خۆیـــدا، 
حەشـــیمەت  کۆنترۆڵـــی  دەستبەســـەرداگرتن، 
بـــە لایەنـــی فیزیکـــی- فکـــری و هەروەهـــا 
موڵکایەتیکردنـــی شـــوێنێکە؛ نەک ئـــەوەی کە 
تەنها پرســـێکی بەرتەســـکی سیاسی-ستراتێژیک 
بێت کـــە تەنها پەیوەندیی بە پارچـــە زەوییەکەوە 
هەبێت. هـــەر بۆیە، پارچە خاکێک لەســـەر گۆی 
زەوی، کـــە ئێســـتاکە ئەگەر لەژێر دەســـەڵاتی 
نەتەوە-دەوڵەتێکدا  ســـەربازی  کۆنترۆڵی  و  یاسایی 
بێت، دەرەنجامـــی زنجیرەیەکە لـــە تەکنۆلۆژیای 
سیاســـی کە بـــە درێژایـــی مێژوو، لـــە ڕەوتی 
گەشـــەی جیهانی ڕۆژئـــاوادا ســـەری هەڵداوە و 
دواتر، ئـــەم تەکنۆلۆژیا سیاســـییە باڵی بەســـەر 

بەشـــەکانی تری جیهانیشـــدا گرتووە.
   ســـتیوارت ئێڵدن، لە دەســـپێکی کتێبەکەی 
خۆیـــدا، واتـــە “لەدایکبوونـــی وڵات”، ئاماژە بە 
قســـەیەکی ژان ژاک ڕوسۆ دەکات و دەڵێت: “کاتێ 
یەکـــەم جار کەســـێک بیـــری لەوە کـــردەوە 
کـــە پەرژینێک بـــە دەوری پارچـــە زەوییەکدا 
بکێشـــێت، بـــە خۆڕادیوییـــەوە ڕای گەیاند کە 
ئـــەوە هیی منە و پێشـــی وابـــوو خەڵک هێندە 
گەمـــژەن کە بڕوای پـــێ دەکەن، لە ڕاســـتیدا 
بـــەم کارە کۆمەڵگایەکی مەدەنیی راســـتەقینەی 
کۆمەڵگای   .)Rousseau; 1997( نـــاوە”  بنیات 
مەدەنیـــش، ســـەرەڕای جیاوازیـــی ماناکانـــی 
لەنـــاو تێرمەکانی فەلســـەفەی سیاســـی، لەبەر 
لـــە فۆرمەکانی  ئەوەی کـــە خـــاوەن هەندێک 
پتەوی  پەیوەندییەکی  دەوڵەتـــە،  و  حکوومـــەت 
لەگـــەڵ ڕوونانـــی دەوڵەتـــی مۆدێرنـــەوە هەیە 
کـــە دوابەدوای گرێبەســـتنامەی ڤێســـتڤالیا لە 
ســـاڵی ١٦٤٨، ڕوخســـاربەندیی جیهانی مۆدێرن 
وێنـــا دەکات. لەســـەر ئـــەم بنەمایـــە بوو کە 
ململانێ لەســـەر زەوی، بە پێـــوەرە جیاوازەکانی 
کۆنترۆڵـــی فـــەزا1، بوو بە فاکتەرێکی ســـەرەکی 

بۆ کاروبـــاری مرۆڤ و لە کۆتاییەکانی ســـەدەی 
١٦ی زایینـــی بەدواوە و لـــە جەرگەی ململانێی 
نێوان  فکرییەکانـــی  و  سیاســـی  ئایدیۆلوژییـــە 
بیرمەندە ســـێکیولارە ئەورووپییەکان و کلێســـا، 
دوابەدوای دەرکەوتن و گەشـــەپێدرانی بازاڕەکانی 
ســـەرمایە و کارتێکەریی گۆڕانـــی پەیوەندییەکان 
لەگـــەڵ ئامرازەکانـــی بەرهەمهێنـــان لە فۆڕمی 
نەتـــەوە -دەوڵەت، بە وتـــەی ئانتۆنی گیدێنز بووو 
بە “دەفرێـــک بۆ ســـنووردارکردنی هێز” و خۆی 
لەناو گۆڕەپانی سیاســـەتی جیهانی دەرخســـتووە. 
ئاماژە کردن بـــە دەفر، زەرف، نیشـــاندەری فەزا 
یـــان جوگرافیـــا، پارچەیەک لە خاکـــە کە هێز 
لە ناویـــدا بەرهەم دێـــت و ئەم هێزە، لەســـەر 
 Giddens;( دانیشـــتووانەکەی بەکار دەهێنرێت

.)1981-1987
   ئەگەرچی ئـــەم ڕەهەندە لـــە تێفکرین، ڕەنگە 
خاڵـــە جوگرافییـــەکان، وەک موڵکایەتـــی، وەک 
ســـامان و زەوی، بمانگەیەنێتە بۆچوونی کەسانێکی 
 Homo“ وەک ســـاک کـــە لـــە کتێبەکەیـــدا
Geographicus” شـــرۆڤە کـــراوە و هەروەها 
بۆچوونی جۆن ئاگنیۆ )٢٠٠٥( و کڵاود ڕافســـتین 
)١٩٩٨( کـــە لـــە کتێبەکەیاندا بە نـــاوی “بەرەو 
جوگرافیایەکی دەســـــەڵات” باسیان کردووە، بەڵام 
نابێ ئـــەوە لە بیـــر بکەین کە ململانێ لەســـەر 
زەوی دوولایەنەیـــە؛ لە لایەکەوە ئـــەم ململانێیە 
بە مەبەســـتی بەخاوەنبوون یـــان خاوەنداریکردن 
لە زەوییە و لە لایەکی تریشـــەوە بە مەبەســـتی 
کۆنترۆڵکردن و ســـەپاندنی هێز بەسەر دانیشتووان 
و پانتـــای ئاقارەکەی بهڕێوه دەچێـــت. هەر بۆیە؛ 
پارچـــە خاکێـــک لە ســـەر گـــۆی زەوی، هەم 
پێگەیـــە و هەمیش تفاقی ململانێیە. لەســـەر ئەم 
بنەمایە بوو کە فوکۆ لـــە چاوپێکەوتنێکیدا لەگەڵ 
جوگرافیزانەکانی گۆڤـــاری هێرۆد، لێکۆڵینەوەکەیان 
ســـەبارەت بە بەکارهێنانی پۆڵێنەکانی فەزا، بەرەو 
ئاقارێکـــی دیکـــە ئاراســـتە دەکات و  پێی وایە 
پارچەیـــەک لـــە زەوی، خاک، یان عـــەرد،  بەر 
لە هەموو شتێک تێگەیەکی یاسایی-سیاســـــییە: 
ڕووبەرێکە لە خاک کە بـــە هۆی جۆرێکی تایبەت 
 Foucault,( لە هێـــــزەوە کۆنترۆڵ دەکرێـــت
vol. 3 ,1988–954(. بـــێ گومان ئەم شـــرۆڤە 
کورتـــەی فوکۆ، دەرکەوتەی ڕەوتێکـــی دوورودرێژ 
و ئاڵۆزکاوی ململانێ هـــزری و کۆمەڵایەتییەکانی 
ئەورووپایـــە کە خۆی لە ڕوخســـاربەندی چەمکی 

وەک  نووســـراوەی کەســـانێکی  لە  ســـەروەریی 
ئالتوســـیوز )١٦٣٨- ١٥٦٣(، تیوریـــزان و مافناس 
فرانســـیس بێیکـــن )١٦٢٦- ١٥٦١ ( و بۆدان-ەوە 
نیشـــان داوە. ئالتوســـیوز پێی وایـــە پۆلیتیکوس، 
سیاســـەتوان یـــان تیۆریزانی سیاســـەت، بەر لە 
هەمـــوو شـــتێک دڵەڕاوکێی ســـەبارەت بە فاکت 
و سەرچاوەکانی ســـــەروەرییەوە2هەیە و دواتــر بە 
پشتبەســـتن بـــــە وەرگێڕان و ڕاڤەی ئەریســـتۆ 
پەیوەســـتکردنی  هونـــەری  »سیاســـەت  دەڵێت: 
)consociandi( مرۆڤەکانـــه لەپێناو دامەزراندن، 
پەروردەکردن و پاراســـتنی ژیانـــی کۆمەڵایەتی لە 
نێوانیاندا«. لێرە بـــەدواوە ناوی )symbiotiké(ی 
لێ نراوە. لەســـەر ئەم بنەمایە، مژاری سیاســـەت 
هەناوی  لە  کە   )consociatio( پەیوەســـتبوونە 
خۆیدا، هاودژییەکان بە گرێبەســـتێکی ڕاشـــکاوانە 
یان شـــاراوە، خۆیـــان بە بەڵێندەر و دەروەســـت 
دەزانن بـــۆ ســـازدانی هاوپەیوەندییەکی دوولایەنە 
لەمـــەڕ هەر شـــتێک کە بـــۆ وەگەڕخســـتنی 
هارمۆنیـــای ژیانی کۆمەڵایەتیی خۆیان پێویســـت 
بێـــت.  بە بـــڕوای ئالتۆســـیوز ئەو کەســـــەی 
 )majestatis capita( مافەکانی ســـــەروەری
پەیوەســتبوونی  بکات،  بەری  بێ  لە سیاســـــەت 
 )universalem consociationem( جیهانی
لەبار دەبات... ســـــەرۆک، میـــــر، بەڕێوەبــەر و 
 )Reip gubernator( دەســەڵاتداری وڵاتێــک
و  کـــردە  بەبـــێ  پێویســـت،  هێـــزی  بەبـــێ 
نابێ   ،)majestatis( ســـەروەری  وەگەڕخستنی 

.)Stiuart;2005, 282( بە هیـــچ
ئالتوســـێز و بەپێی گەشەســـەندنی  بە بـــڕوای 
مێـــژووی ئەورووپا، شـــارەکان خۆیـــان بە جیا 
مافی ســـەروەری  واتە   )jus territori( خاوەنی 
بەســـەر خۆیاندا بـــوون؛ نیشـــاندانی ئەمە وەک 
خاڵێکـــی یەکلاییکـــەرەوە و جیاوازییەک لەگەڵ 
ســـــەردەمدا،  ئەو  دیکـــەی  تیۆریســـیەنەکانی 
شـــارەکان  پارچەکراوەی  دۆخـــی  دەرخـــەری 
)civitatis( بـــوو کە خۆیان خاوەن  ڕێســـای 
پەیوەندیی  یەکخســـــتنەوەی  بوون. وەک  جیاواز 
نێـــوان فـــەزا و جوگرافیـــا، ئاماژەکـــردن بـــە 
 rex( چەمکی ســـەروەری یاســـا، ڕەنگە بیـــری
imperator in regno suo(؛ واتە پادشـــــا 
یـــان میرەکانمـــان بخاتـــەوە کە لـــە پانتایی 
بـــوون،  ئیمپراتۆرێـــک  خۆیانـــدا  دەســـەڵاتی 
لە  لـــە کوردســـتانیش، ڕەنگە  دۆخێکـــی وەها 

ســـەردەمی میرنشـــینەکانەوە هەبووبێت، بەڵام لە 
ڕەوتـــی مێژوویدا، ئەم دەرەفەتـــە بە زۆر هۆکاری 

جیـــاوازە، لە کیـــس چوو. 
   فرانســـیس بێیکەن لـــە کۆبەرهەمی وتارەکانی 
کە لە ســـاڵی ١٦١٢دا بڵاو بووەتـــەوە، چوار تێز 
یان بیروبۆچوون ســـەبارەت بە خـــاک و جوگرافیا 

دەکات:  پێشکەش 
1 هەرێمەکان تێکترنجاو و پێکەوەبەســـتراو بن، 

واتە پەرشـــوبڵاو نەبن
2 ناوچەیـــەک دڵیان بـــە واتایەکی دیکە پێگەی 
ســـەرەکیی دەوڵەت بێت و پارێزگاکان و ]ناوچە[ 

بکەن پاڵپشتیی  زیادکراوەکانیش 
3 چەک یان فەزیلەتی شـــــەڕی دەوڵەتە دەبێ 
دەســـەڵاتەکەی  و  موڵک  گەورەیی  وەڵامـــدەری 

بێت
٤ پارێـــزگا یان ئەیالەتەکان دەبـــێ لە وەبەرناندا 
چـــالاک بـــن و بەشـــێکی بەرچاو لە ســـوودی 

بـــە دەوڵەت بکەن بەرهەماکانیان پێشـــکەش 
ئەم تێزە لەبـــەر هۆکارێکی ســـــەرەکی گرنگە، 
واتە ڕۆنانـــی حکومەت دەبێتە هۆی هاوســـەنگی 
لـــە نێوان حەشـــیمەت و هەرێمدا. هەر لەســـەر 
ئـــەم پێوەرەیە کـــە بنەماکانـــی دەوڵەت وەک 
یاســا و ڕێســـــای ئەو خاوەن هێزانە دەردەکەون 
کـــه دەســـــەڵاتداریی دەکەن. بۆیـــە دانان یان 
هەڵوەشـــاندنەوەی یاســـاکان؛ دامەزرانـــدن یان 
وەلانانـــی دادوەرەکان؛ کۆنترۆڵـــی ژیان و مەرگی 
خەڵک، شـــەڕ و ئاشـــتی و هەروەها سیستەمی 
داد، وەک داســـەپاندنی هێز بەســـەر دانیشتووانی 
جوگرافیایەک تێبینـــی دەکرێت و دەبێتە بنەمای 

. )Bacon; 1862–72( چەمکی ســـەروەری
یەکـــەم  وەک    )١٥٩٦-١٥٣٠( بـــۆدان  ژان 
بیرمەنـــدی سیاســـــیی مۆدێـــرن و یەکـــەم 
تیۆریســـــیەن و داڕێژەری چەمکی ســـەروەری،  
 Six livres( لـــە کتێبەکەیدا لـــە ژێر نـــاوی
de la république( پرســـیارێکی گرینـــگ 
و  دەورووژێنێت  ســـەروەری  چەمکـــی  لەمـــەڕ 
دەپرســـێت:  ‘’هێز تا چ ڕادەیەک بەســـەر هەرێم 
]و زەوی[دا بـــەکار دەهێنرێت و تـــا چ ڕادەیەک 
هەرێم ]و عـــەرد[ مژار و دەرفەتـــی ]پێکهاتنی[ 
ســـەروەرین؟’’ ))Elden; 2013, 261. هەر بۆیە 
بۆدان لە بەشـــی هەشـــتەمی کتێبەکەیدا لەمەڕ 
 la( چەمکی ســـەروەری پێی وایە:  ســـەروەریی
تاهەتاییە  و  ڕەها  دەســەڵاتی   )souveraineté

ڕادەســـتی  کـــە   )puissance absolue(
کراوە.  کۆمارێـــک 

   بـــۆدان لە بەشـــەکانی دیکـــەی کتێبەکەیدا، 
جوگرافیـــا و مەڵبەند لەگەڵ فـــەزای ژیان، خاکی 
بەپیـــت و حەشـــارگە وەک هۆگریـــی جوگرافی 
لەبەرچاو دەگرێت. بەڵام بۆدان ڕاشـــــکاوانە پێی 
وایە ســـەروەری لە سروشـــــتی خۆیـــدا دابەش 
کە  ئەوەیە  ئەمـــەش  واتـــای   .)٢١٣( ناکرێـــت 
ســـەروەری جۆرێک لە مۆنارشـــی ناچارییە و هەر 
چەشـــنە دەســـتوورێکی تێکەڵاو لە ئاکامدا پووچ 
و ناژیرانەیـــە )٢١٤(.  ئـــەم تێڕوانینـــەی بۆدان، 
دواتر لـــە ڕوانگەکانی جیۆڤانـــی بۆتێرۆ )١٥٤٤-
١٦١٧(، نووســـــەری ئیتاڵـــــی ڕەنگ دەداتەوە. 
لـــە بەرهەمەکانیدا، شـــار وەکـــوو کۆبوونەوەی 
خەڵـــک، یان جڤاکێـــک نیشـــان دەدرێت تاکوو 
بەم شـــێوەژیانە، باشتر و خۆشـــبژێوتر بژین. لەم 
تێڕوانینەدا، گەورەبوونی شـــار، وەک جوگرافیایەک 
گرێـــدراوی فرەیی دانیشـــتوانی ناو شـــارەکە و 

پاراستنی ســـنوورەکانییەتی.
لـــە قۆناخەکانـــی دواتـــردا، تۆمـــاس هۆبز، بە 
بۆ  لێڤیاتـــان هەوڵـــی دا  نووســـینی کتێبـــی 
پێکهێنانی باڵانســـێک لە نێوان هێزی ســـێکیولار 
بنەماکانی ســـەروەرییەکی  ئایین،  دەســـەڵاتی  و 
بێســـنوور بخوڵقێنێـــت. وێنـــەی ڕووبـــه رگی 
“لێڤیاتـــان”، حاکمێکـــی پیـــاو، بە شمشـــێر و 
گۆچانێکـــەوە )وەک ئـــەوەی پیاوانـــی ئایینی لە 
دەســـتیاندابوو( دەنەخشـــێنێ کە دەڕوانێتە شار 
و جوگرافیایەک. جەســـتەی حاکم لە جەســـتەی 
خەڵکەوە دروســـت کراوە و لە ژێرەوەی نووسراوە: 
 Non est potestas Super Terram(
quae Comparatur(، واتـــە هیـــچ هێزێک 
لە ســـــەر زەوی لەگەڵیدا بـــەراورد ناکرێت. ئەمە 
وەک دوا قۆناخی بەدیهاتنی چەمکی ســـەروەرییە 
کـــە خۆی دەخزێنێتـــە ناو بنەماکانـــی دەوڵەتی 
مۆدێـــرن و دەبێتـــە خاوەنـــی دوو ڕەهەنـــدی 
پێناســـەیی: یەکەم، ســـەپاندنی هێـــز لە ڕێگای 
ناوچەیەکی  لەنـــاو  و  دامەزراوەکانـــی خۆیـــەوە 
جوگرافیی تایبەت، ئەوەی تر؛ دانانی ســـنوورێکی 
ڕوون بۆ ســـەپاندنی هێز و دەســـەڵات و یاســـا 
لەهەمبـــەر ناوچەیەکـــی دیاریکـــراوی دیکە کە 
لەژێر دەســـەڵاتی ســـەروەرێکی دیکەدایە. بەشی 
یەکەم پێداگـــری لەســـەر پەیوەندییەکانی نێوان 
دەوڵەت-کۆمەڵگا و ســـەربەخۆیی ڕێژەیی دەوڵەت 

دەکات  کۆمەڵگا  جیاوازەکانی  بەشـــە  ئاســـت  لە 
و ڕەهەنـــدی دووهەم، لەناو تیۆریـــی پەیوەندییە 
ناونەتەوەییەکانـــدا ڕەنگ دەداتەوە. ســـــەرنجدان 
لـــەم چەند خاڵە، بـــە هۆی ئەوەی کـــە کاکڵی 
وێســـتفالیا-یە،  گرێبەستنامەی  لە  تێگەیشـــتن 

تایبەتە. گرینگییەکـــی  خاوەن 
ئـــەوەی بـــاس کـــرا، بـــە کورتی، شـــێوازی 
پەلهاویشـــتن و گەشـــەی چەمکی ســـەروەری، 
وەک ڕێکخســـتنی پەیوەندیی نێوان شوێن-فەزا و 
هێـــز، لە ڕەوتـــی فکریی سیاســـیی ئەورووپا بوو 
کە دەکرێت وەک تەکنۆلۆژی سیاســـی ســـەیری 
بکرێـــت؛ واتە پەیوەندیـــی نێوان دانیشـــتووانی 
ناوچەیـــەک ) دواتـــر نەتـــەوە( و دەوڵـــەت لە 
کە  دەگرێت  بیچـــم  فەزایەکـــدا  چوارچێـــوەی 
جوگرافیا-پارچەیەک لە خـــاک بەرهەمی دێنێت. 
لە  دەوڵەت  بیچمگرتنـــی  فووڵبـــروک،  وتەی  بە 
ڕووی مێژوویییـــەوە هاوکاتە لەگەڵ حکوومەتێکی 
ناوەندخواز کـــە هەرێمێکـــی جوگرافیی ڕوون و 
پێناســـــەکراو بەڕێوە دەبات و کۆنترۆڵی دەکات، 
نەتەوە  بیرۆکـــەی  جومگەبەندیکردنـــی  پێـــش 
بـــووە )Kirby 2005(. هۆکارەکەشـــی ڕوونـــە، 
بـــوون لەنـــاو جوگرافیایەکی تایبەتـــدا بە واتای 
ملکەچبوونـــه بۆ ســـەروەری. مـــرۆڤ لەناو هەر 
ســــەروەرییەکە،  ملکەچی  بێت،  جوگرافیایـــەک 
تەنانەت بـــەر لە دروســـتبوونی دەوڵەتی مۆدێرن 
و داهێنانـــی چەمکی نەتەوە. خـــاک پانتایییەکە 
کـــە ســـەروەریی تێیـــدا جێبەجـــێ دەکرێت: 
خـــاک مەودای پانتایـــی ســـەروەرییە. هەر بۆیە 
دیاریکراوی  ناوچەیەکـــی  لەســـەر  ســـەروەری 
دەوڵەت  واتە سیاســـەت،  دادەمەزرێت.  جوگرافیدا 
و فەزا لە نـــاو چەمکی هەرێمـــدا پێک دەگەن.

بەســـتێنە  لە  ســـەروەری  و  شـــوناس 
سیاســـییە جیاوازەکانـــدا 

بە گەڕانەوە بۆ ســـەر دەســـپێکی ئەم نووسراوەیە، 
لە ســـەردەمی مۆدێڕندا دەوڵەتێکـــی دامەزراو لە 
 ،)The territorial state( سەر جوگرافیایەک 
نەک هـــەر بووەتە هەژموونێکی سیاســـی، بەڵکوو 
هاوکات بـــووە بـــە چەمکێکی سیاســـییش. لە 
بایەخەکانی ئەم دەوڵەتە،  نـــۆرم و  لایەکی ترەوە، 
ئاپاراتۆســـی خوڵقاندنی شوناس کار دەکات  وەک 
و بە شـــێوازێکی گەشـــەپێدراو، بە هـــۆی تۆڕە 
جیاوازەکانی سیاســـی، ئابـــووری و کۆمەڵایەتی، 

دەکەوێتە  ڕکەبەریـــدا  ئاپاراتووســـەکانی  لەگەڵ 
نـــاو ململانـــێ )Elden, 2005(. ئەمە هەر ئەو 
چەمکەیە کـــە وەک “فەزای نوێی ناســـنامەیی” 
باســـی لێ دەکرێت و وەک ســـیمایەکی ژانووسی 
لـــە ناســـیۆنالیزم، دەتوانـــێ لایەنـــی جیاوازی 
پاراســـتنی نەزمی کـــۆن و تێکدانی ئـــەو نەزمە 
کۆنـــەش بێت، شۆڕشـــگێر یان کۆنســـێرواتیڤ 
بێـــت، ئایینی یان ســـێکیولاریش بێـــت. بەڵام 
لایەنـــی گرینگی ئەم فـــەزا نوێیەی شـــوناس، 
گرێـــدراوی جوگرافیا یان پارچەیـــەک لە خاکە 
کـــە بایەخـــەکان لەناویـــدا بەرهەم دێـــن و بە 

بەرهـــەم دێنەوە. ئەوەوە، ســـەرلەنوێ  هۆی 
لە ســـەردەمی پەهلەوییەکاندا، ڕوونرانی ناسنامەی 
ئێرانی، بـــە نێونجی “جوگرافیـــا- ئێران” و وەک 
مەکۆی ئارییەکان، بـــە  خولقاندنی “ڕابروودیەکی 
بۆ  ئێرانی  ناســـنامەیەکی  توانیبـــووی  زێڕیـــن” 
پێک  هەرێمەکـــەی  ناو  دانیشـــتووانی  گشـــت 
بێنێت. ئـــەم ناســـنامەیە، بە هۆی ســـەپاندنی 
سەروەریی سیاســـی و پێکهێنانی یەکەی ئیداری-
پەروەردەیی، کەم و زۆر لە دیسکۆرســـی سیاسی 
پارتییـــە سیاســـییەکان، ڕێبـــەران و ئەندامانی 
پارتییە کوردیییەکانیشـــدا ڕەنگـــی دابووەوە. واتە 
ناســـنامە و چوارچێوەیـــەک لـــە خـــاک، لەژێر 
نـــاوی ئێرانیبوون، کەم و زۆر ســـەقامگیر کرابوو. 
بـــەڵام لە دوای شۆرشـــی ١٩٧٩، بە زۆر هۆکاری 
داهێنانی  وەک  جیـــاواز،  سیاســـی-کۆمەڵایەتی 
چەمکـــی “امـــت”، و دواتـــر، هەژموونکردنـــی 
دانیشتووانەکەی  بەســـەر  “شیعە-فارس”  شوناسی 
بە  گلۆکالیزاســـیۆن،  کاردانەوەکانی  هەروەهـــا  و 
تایبەت دوای ســـاڵانی ٢٠٠٠، ئەم دیسکۆرســـە 
لە کورتـــی دا و وەک پەرچەکردارێک لە هەمبەر 
ناســـیونالیزمی داســـەپاودا، هێـــدی هێدی ئەم 
ئایدیایـــە کـــە یەکـــەی سیاســـی و نەتەوەیی 
 )Gellner 1994, 1( پێویســـتە هاوئاوێتە بـــن
لە زەینی بەشـــێک لـــە ئیلیتی سیاســـی کورد 
لـــە ڕۆژهەڵاتی کوردســـتاندا جێگیر بـــوو و لە 

شـــێوەی جیاوازدا بەرهـــەم هێنرایەوە.
ئـــەم ئاڵۆگۆڕە سیاســـییە لە کاتێکـــدا بوو کە بە 
تایبەت لە ســـەردەمی بەر لەشۆرشـــی ١٩٧٩ و 
تەنانەت هەنووکەش، نـــە لەناو پەیڕەو و پڕۆگرامی 
زۆرینـــەی پارتییـــە سیاســـییەکانی ڕۆژهەڵاتی 
ڕێتۆریکی سیاســـیی  لـــە  نـــە  کوردســـتان و 
ڕێبەرانـــی ئـــەو پارتییە سیاســـییانەدا، کارکردن 

لـــە دەرەوەی “فەزای شوناســـی پێناســـەکراوی 
ئیرانیبـــوون” وەک کردەوەی سیاســـی هەژموون 
لەمەڕ  ئاماژەیەک  وەک  ڕەنگـــە  ئەگەرچی  نەبووە. 
قۆســـتنەوەی ئاســـۆ سیاســـییەکانی داهاتوو، لە 
کردەوە و وتەی سیاســـی خۆیانـــدا، ئاماژەیان بە 
مافی چارەی خۆنووســـین کردبێت. ئەو قەڵشـــتە 
لە نێوان ئایدیالی سیاســـیی ڕێبەرانی سیاســـیی 
کورد، بـــە زۆرینـــەی پارتییە سیاســـییەکانەوە، 
لە  تێگەیشـــتن  دەرکەوتـــەی  وەک  دەکرێـــت 
ڕاگرتنی  ڕۆژهەڵات،  سیاســـی-جوگرافیای  واقیعی 
باڵانســـی سیاســـی لەناو هێزەکانی نـــاو ئێران، 
لەبەرچـــاو گرتنی سیاســـەتی بایۆپۆلەتیک )ژیانی 
ڕۆژانەی ئـــەو کوردانەی لە ناوخـــۆ- لە دەرەوەی 
ســـنوربەندییە سیاســـییەکاندا دەژین(- ســـەیر 
بکرێـــت. بەڵام هاوکات دەرخەری تێگەیشـــتن لە 
ڕاســـتینەی چەمکی “ســـەروەریی سیاسی” وەک 
ڕاســـتینەیەکی تاڵ، لە نێوان بەرداشـــی جوگرافیا 
و هاوکات تەکووزی “ سیاســـەتی ناو-دەوڵەتەکان” 
لەناو بەســـتێنی “پەیوەندییـــە ناونەتەوەییەکان”ە.
لە لایەکی ترەوە، ڕووداوە سیاســـییەکان لەســـەر 
جوگرافیای سیاســـی کوردســـتان، ســـیمایەکی 
تـــری دژوازیی چەمکی “ســـەروەریی سیاســـی” 
دواوە،  بـــە   ٢٠٠٥ ســـاڵی  لـــە  ڕوو.  خســـتە 
دوای ســـەقامگیربوونی فێدرالیـــزم لە باشـــوری 
کوردســـتان، کـــورد وەک بەشـــداریکردن لـــە 
پرۆسەی سیاســـی، شەرعیەتی یاســـایی پێ درا 
و لە ســـەروەریی سیاســـی عێراقدا بەشدار کرا، 
بەڵام ســـەروەیی سیاســـی عێراق پارچە نەکرا. لە 
دوای ٢٠١٥، کورد توانیی لە ڕۆژاوای کوردســـتان 
و لەژێر ناوی ئیدارەی باکوور-ڕۆژهەڵآتی ســـوریا،  
بـــە نووســـینەوەی گرێبەســـتی کۆمەڵایەتی و 
دروســـتکردنی یەکە ئیدارییەکان و وەدەستهێنانی 
مافـــی کەڵکوەرگرتن لە نەوت و ئاو، ســـەروەریی 
سیاســـی خۆی، نـــەک بەســـەر ڕۆژاوادا، بەڵکوو 
بەســـەر جوگرافیا عەرەبییەکانیشـــدا بسەپێنێت. 
هـــاوکات لەگەڵ ئـــەوە، لـــە دوای ڕێفراندۆمی 
ساڵی ٢٠١٧ لە باشـــووری کوردستان، کوردەکان 
ســـەرەڕای هەبوونی شـــەرعیەتی سیاسی و هێز، 
نیوەی جوگرافیای کوردســـتانیان دۆڕاند  لە  زیاتر 
و ســـەروەریی سیاســـیان لە کیـــس دا. هاتنە 
باشـــووری  ناو  بۆ  تورکیا  نـــاوەوەی هێزەکانـــی 
کوردســـتان بـــە بیانـــوی هەبوونـــی ئەندامانی 
داگیرکردنی  کوردســـتان،  کرێکارانـــی  پارتـــی 

بە  کوردســـتان  باشـــووری  ئابورییەکانی  جومگە 
شـــتومەکی تورکی یان ئێرانیش، بە شـــێوازێکی 
ئەو ســـەروەرییە  لەناوچوونی  تر، دەکـــرێ وەک 
و  بکرێت. دەستێوەردان  سیاسی-ئابوورییە ســـەیر 
فشـــاری ئێران لەسەر باشـــووری کوردستان، بە 
ڕۆژهەڵاتیش  پارتییەکانی  چەککردنی  مەبەســـتی 
بکرێت. ســـەیر  دیکە  نموونەیەکی  وەک  دەکرێت 
ڕۆژهەڵاتی  پارتییە سیاســـیەکانی  بە  ســـەبارەت 
کوردســـتان؛ دوا بـــە دوای ڕاســـانی “ژن، ژیان 
بەشێک  سیاسیی  ســـەرەوەریی  چەمکی  ئازادی”، 
باشـــووری  ئیداری  سیاســـی-  جوگرافیای  لـــە 
کوردســـتان،  کاریگەری لەســـەر بزووتنەوەیەکی 
سیاسی لە بەشـــێکی دیکەی کوردستان دادەنێت 
و لەژێر ســـێبەری فشاری سیاســـیی ئیران، وەک 
ســـەروەرییەکی سیاســـی لە ناوچەکـــەدا، هەر 
وەک تورکیـــا، گەمەی سیاســـیی ئـــەو پارتییانە 
تەنیا  نـــە  بۆ وەرگرتنی ســـەروەریی سیاســـی، 
تووشـــی  بەڵکوو  دەبێت  کورتهێنـــان  تووشـــی 
ئەم دۆخەش،  “بوونیان”یشـــیان دەکات.  مەترسی 
بـــە شـــێوازێک کاریگەریی دۆخـــی “نەمەییو و 
سەقامنەگرتووی ســـەروەریی سیاسیی “ باشووری 
وڵات  دیکەی  پارچەیەکی  لەســـەر  کوردســـتان 
دەنوێنێتەوە. هاوکات نیشـــانی ئـــەدات لە نێوان 
گەمەی سیاســـی “ســـەروەریی”-ە سیاسییەکانی 
ناوچەکـــەدا و بە هۆی نەبوونی هێزی سیاســـی، 
ئەکتەرە  چالاکیی  گۆڕەپانـــی  دەتوانێت  جوگرافیا 
سیاســـییەکان بەرتەســـک بکاتەوە و هاوکات زۆر 
جار و بەپێـــی واقیعی تاڵ، یوتۆپیای سیاســـیی 
نەتەوەیـــەک، یـــان ئیلیتێکی سیاســـییش وەک 
ڕەنگی  لـــە  یان  بنوێنێتـــەوە،  “گاڵتەجارێـــک” 
“ململانێ و ڕکەبەرایەتیی ڕەق و ڕووتی سیاســـی” 
یـــان ڕکەبەرایەتی بۆ وەدەســـتهێنانی “هەژموونی 
سیاســـی” ڕەنگ بداتـــەوە. هەر بۆیـــە دەکرێت 
ناتەباییی نێوان واقیعی سیاســـی و گەشەی خێرا 
و ڕوو لە گەشـــەی “کوردبوون” وەک شوناس، لە 
هەڵبگرێت.  شـــرۆڤە  سیاســـییەکەیدا  دەرەنجامە 
دوای بینینی ئەزموونی سیاســـی هەر دووپارچەی 
باشـــوور و ڕۆژاوا لەمەڕ وەدەستهێنانی “سەروەریی 
سیاســـی” یـــان بەشـــداربوون لە “پرۆســـەی 
سیاســـی” لـــە ٣٠ ســـاڵی ڕابـــردوودا، لەلایەن 
ئیلیتی سیاســـیی کوردی ڕۆژهەڵاتی کوردســـتان 
و هەروەهـــا دەرەنجامی کایەی سیاســـی وڵاتانی 
وەک  کوردستان  جوگرافیای  لەســـەر  “سەرەوەر” 

گۆڤارێکی شیکارانەی کۆمەڵایەتی ـ سیاسییە  ژمارە 71  ساڵی بیست و شەشەم  پاییز و زستانی ٢٧٢٤ 60



هەرێم یـــان مەڵبەندێـــک کە بەســـەر یەکەی 
سیاســـیی جیـــاوازدا دابـــەش کـــراون، ڕەنگە 
ئـــەم وێنا سیاســـییە دەرکەوتبێت کە بەشـــێک 
لـــە هۆکارەکانی دۆخـــی هەنووکەیـــی، واقیعی 
ســـەپێندراوی تەکووزی جیهانی، وەک سەروەریی 
سیاســـی بێت کە باڵی شـــوومی بەســـەر پارچە 
بەڵام  گرتووە.  ناوەڕاســـتدا  ڕۆژهەلاتی  لە  خاکێک 
پێوەندیی  کوردســـتان،  تری  بەشـــەکانی  دۆخی 
بـــە تێکـــەڵاوی و چۆنێتیی گەمەی سیاســـیی 
پارتییە کوردییـــەکان لەگەڵ یەکتـــردا، نەبوونی 
هێز لـــە لایـــەن کـــوردەوە و کایەکـــردن بە 
ڕیتوریای سیاســـی بە مەبەســـتی لە شەرعیەت 
هەیە.  خۆیانـــەوە  ڕکەبـــەری  لایەنی  خســـتنی 
ئەم ڕیتوریا سیاســـییە لە یەکـــەم هەنگاودا وای 
ڕاســـت،  و  هەڵەی چەپ  دووانەیەکی  کـــردووە، 
لە  وەک بەشـــێک لە شوناســـی “کوردبـــوون” 
لە  کوردستان  ڕۆژهەڵاتی  سیاســـیی  بەســـتێنی 
ماوەی ســـاڵانی ڕابردووی نزیکـــدا بخوڵقێنێت کە 
واقیعی ڕۆژهەڵاتەوە  لەگـــەڵ  نزیکایەتی  کەمترین 
هەیە و هـــاوکات “ئەویترەکەی” نـــەک دەوڵەتی 
“ســـەروەر”ە، بەڵکـــو “ئەویتری کـــورد”ە وەک 
لـــە کاتێکدایە کە  ئەمـــە  هێزێکـــی ڕکابـــەر. 
“مافی چارەی خۆنووســـین” زۆرتـــر لەناو پەیرەو 
و پرۆگرامـــی پارتییـــە کوردییـــە- چەپەکانـــدا 
پێداگریـــی لەســـەر کـــراوە و هەر بـــۆ نموونە، 
حیزبـــی دیموکراتـــی کوردســـتانیش کە وەک 
حیزبێکـــی چـــەپ پێناســـەی کـــراوە و بەپێی 
دیموکراســـیی  لەســـەر  قاســـملۆ؛  دەقەکانیش، 
ڕادیکال، وەک بەشـــێک لە پرۆسەی تێکەڵاوبوون 
وەدەســـتهێنانی  و  سیاســـی  پرۆســـەی  بـــە 
“ســـەروەریی سیاســـی” کورد، پێداگریی کردووە.

وەک دەرەنجام
تـــا ڕۆژی ئەمڕۆکە، دەقە سیاســـییەکان، زۆربەی 
توێژینەوە و مشتومڕە سیاســـییەکانی پەیوەندیدار 
کەوتوونەتە  یـــان  نەتەوە-دەوڵەت،  دیـــاردەی  بە 
ناو بازنەی ســـــەلماندنی لەپێشـــتربوونی یەکێک 
لـــەم دوو پێکهاتەیـــە، یان بەردەوام پرســـیار لە 
بایەخـــی نۆرماتیڤـــی نەتەوە- دەوڵـــەت دەکەن. 
ئـــەوە لەنـــاو ئەدەبیاتی سیاســـیی کـــورد، بە 
ڕەنگی  کوردستانیشـــدا،  ڕۆژهەڵاتی  لـــە  تایبەت 
ئارگیۆمێنتانە،  ئـــەم  کاکڵـــی  بـــەڵام  داوەتەوە. 
وەک بابەتێکی شـــاراوە، لەژێر ناوی “ســـەروەریی 

سیاســـی”، وەک “هەلومەرجی لەدایکبوون”ی ئەم 
بەڵگاندنە، کە کـــەم و زۆر پەیوەندیی بە جوگرافیا، 
دەستبەسەرداگرتن،  مافەکانی  سیاســـی،  ئابووری 
موڵکایەتیکردن، پرســـی شـــوناس و لە سەرووی 
هەموویانـــەوە پرســـی “ســـەپاندنی هێز” وەک 
ماتریکســـێک  هەیە، ئاوڕی لێ نەدراوەتەوە. هەر 
لەســـەر ئەم بنەمایەش، پەیوەندیـــی نێوان خاک 
بەپێی دۆخی جوگرافیای سیاســـی  و شـــوناس، 
کوردســـتانەوە، کەمتر لێی کۆڵراوەتەوە یان وەک 
لایەنی نۆرماتیڤ، ســـەرنجی لەســـەر دراوە و ئەم 
بەشـــە لە خاک یان ناوچەیـــەک، وەک ڕێگەی 
دەســـپێکی دابەشـــکردن و کۆنترۆڵی سیاســـی 
چالاکـــی دەکات، نەهاتۆتە ناو ئـــەم لێکدانەوانە. 
بۆ نموونـــە، لە کاتێکـــدا، نووســـەران و ئێلیتی 
سیاســـیی کورد، وەک ئایدیالێکی سیاسی، حەزیان 
لەوەیـــە کوردســـتان وەک جوگرافیایەکی دانەبڕاو 
و ســـەقامگیر لەناو نووســـینە سیاســـییەکانیاندا 
وێنا بکـــەن. ســـەرەڕای هەبوونـــی زۆر لایەنی 
هاوبەشیشـــەوە،  ســـایکۆلۆژیکی  و  کولتـــووری 
مودێڕن،  جیهانـــی  سیاســـی  ڕیالیتەی  بـــەڵام 
خۆی  کە  نیگایـــە،  جـــۆرە  ئەم  دژوازییەکانـــی 
و سیاســـییە،   دیرۆکی، جوگرافی  ئاوێتەی لایەنی 
ئەم شـــێوازە لە بەڵگاندنە تووشی لاوازی دەکات.
ئیلیتی سیاســـی کورد، لە ڕۆژهەڵاتی کوردستان، 
پێـــی خۆش بێت یـــان نا، چەمکی ســـەروەریی 
و  ژێرخانی جوگرافی-یاســـایی  بەپێی  سیاســـی، 
سیاســـیی خۆیەوە، پانتاییەکی ســـنووردارکراوی 
ژێـــر کۆنترۆڵـــی کۆمەڵێـــک مرۆڤـــە کـــە لە 
دەرەنجامـــی ســـەپاندنی هێزی سیاســـیی وەک 
بۆیـــە دەوڵەت/  پێناســـە دەکرێت. هەر  دەوڵەت 
نەبوونـــی دەوڵـــەت )دۆخی کـــورد( بەرهەمێکی 
دیرۆکییـــە و لـــە  دەرەنجامـــی زۆر هـــۆکاری 
ناوخۆی کۆمەڵـــگای کوردی و دۆخی داســـەپاو 
بەسەر کوردســـتان و ناوچەکەدا و لەژێرکاریگەریی 
کەشـــی تەکووزی جیهانییـــەوە، هاتووەتە ئاراوە. 
بـــەڵام نووســـراوەی ئیلیتـــی سیاســـی کورد، 
بـــە گرتنەبەری ڕێچکـــەی ریتوڕیای سیاســـی، 
لەبەرچاونەگرتنـــی دوو چەمکـــی جوگرافیا-هێز، 
وەک زنجیرەیـــەک لە تەکنۆلۆژیا سیاســـییەکان، 
ســـەیری ئەم پرۆســـەیە ناکات. ئەوەی لە ماوەی 
ســـاڵانی ڕابردوودا، بـــە تایبەت لـــە ڕۆژهەڵاتی 
لە  بەشێک  ئەدەبیاتی سیاسیی  لەناو  کوردســـتان 
ئیلیتی سیاســـیدا ڕەنگی داوەتـــەوە، بە دوور بووە 

لە ڕاڤەی  شـــێوازەکانی دەرکەوتن و لەدایکبوونی 
و  دەستبەســـەرداگرتن  بەکارهێنان،  مافەکانـــی 
موڵکایەتیکردنی شـــــوێنێک؛ هەر بۆیە شرۆڤەکان 
یان بـــە تەنیـــا وەک پرســـێکی بەرتەســـکی 
سیاسی-ســـتراتیژی کە پەیوەندیـــی بە چەمکی 
ڕەنگی  هەبێ،  قەتیســـکراوەوە  پارچەزەوییەکـــی 
داوەتـــەوە؛ یـــان لـــە چوارچێـــوەی ڕیتۆریکی 
سیاســـیدا ماوەتەوە. واتە پرســـی ســـتراتیژیکی 
بەستێنە جیاوازە  تەکنۆلۆژیا سیاســـییەکان، وەک 

مێژوییـــەکان بەتەواوەتی پشـــتگوێ خراوەە.  
خاڵـــی دووهـــەم، چەمکـــی نەتەوە-دەوڵەتە کە 
پێویســـتە لە دەرەوەی دروشـــمی سیاســـییەوە 
ئاوڕی لـــێ بدرێتەوە؛ ورووژاندن و باســـکردن لە 
بەکارهێنانی  وەک  دەوڵەت،  ڕوخســـاربەندی  سەر 
دیاریکراو  جوگرافیـــی  هەرێمێکی  کـــە  هێزێک، 
و پێناســـــەکراو بەڕێوە ببـــات و کۆنترۆڵی بکات، 
پێـــش جومگەبەندیکردنـــی بیرۆکـــەی نەتەوە، 
وەک بەشـــێک لـــە تەکنۆلۆژیای سیاســـی بووە؛ 
بۆ نموونـــە، لە ئێرانی ســـەدەکانی ناوەڕاســـت، 
ئەگەرچـــی تورکـــەکان، بە زنجیـــرە حکوومەتە 
یـــەک لـــەدوای یێکەکانـــی وەک غەزنـــەوەی، 
دەســـەڵاتیان  و...  خارەزمشـــاهی  ســـەلجووقی، 
هەبووە، بـــەڵام تەکنۆلۆژیا سیاســـییەکانی دواتر، 
ئەم دەســـەڵاتدارییانە و ئەوانەی دواتریشیان هەر 
هەڵبەت  “ئێرانی”،  ناوەنـــدی  حکوومەتێکی  وەک 
دوای پیکهاتنـــی دەوڵەتـــی مۆدێڕن لـــە ئێراندا،  
پێناسە کردووە. لە دوای ســـەردەمی مۆدێڕنە کە 
دیکەش،  ســـەربەخۆخوازەکانی  ئەتنیکییە  گرووپە 
 Raeff,( ئیتالییـــەکان ئەڵمانییـــەکان و  وەک  
1983( و دوای هەموویان کـــوردەکان، لە هەوڵی 
ئەوەدا بوون بە مەبەســـتی ئـــەوەی کە دەوڵەتێک 
بتوانێـــت نوێنەرایەتیـــی ئـــەوان بـــکات لەناو 
پێک  دەوڵەت  تایبەتـــدا،  دەڤەرێکـــی جوگرافیی 
بێنـــن. ئەگەرچـــی ئاڵۆگۆڕەکانی ســـاڵی ١٩٨٩، 
لە ئەورووپـــای ناوەندی و ســـۆڤییەت، دەروازەی 
تێگەشتنەکان  لەسەر  زۆری  باسوخواسێکی  زنجیرە 
ســـەبارەت بە مافی “ســـەروەریی سیاسی بەسەر 
پارچەیـــەک لە خاکدا” کردۆتـــەوە، بەڵام هاوکات 
ســـنوورەکانیش گرنگییەکی زۆرتریشیان وەدەست 
هێنا )Breuilly 1993(. بـــە لە بەرچاونەگرتنی 
ئەم خاڵەش، لەناو نووســـراوەی ئیلیتی سیاســـیی 
کورد، پارادۆکســـێکی لەناو دیسکۆرســـی ئیلیتی 
چەند  دەکرێ  دیـــارە  خوڵقاندووە.  خوێنـــدەوار- 

خاڵی تریش، وەک دەرەنجامی گەشـــە و گۆڕانی 
ڕەوتـــی شوناســـی کـــوردی بەپێـــی چەمکی 
جوگرافیاوە  کاریگەریی  و  سیاســـی  ســـەروەریی 
ئامـــاژەی پـــێ بکرێت، بـــەلام ئـــەوەی خاوەن 
گرینگییـــە، دۆزینـــەوەی ڕێگایەک بـــۆ ڕوونانی 
دیسکۆرســـێکی سیاســـییە کە حیزبەکان بتوانن، 
بێ ئـــەوەی بکەونـــە نـــاو گێـــژاوی بەڵگاندنە 
ئاکادیمییـــە جیاوازکانەوە، یان گەشـــەی ناڕێکی 
پرســـی شـــوناس لە ڕەنگـــی ریتوریایێکی تەواو 
سیاســـی، ویســـت و کردەی سیاســـی خۆیان 
بـــە بەربڵاویێکـــی بەرفرەترەوە، لەســـەر بنەمای 
مێکانیزمەکانـــی هێـــز جومگەبەنـــدی بکـــەن.

پەراوێزەکان:
2. Space
1. politicus de facto, & capitibus 
majestatis agit  

سەرچاوەکان: 
Giddens Anthony, “A Contemporary 
Critique of Historical Materialism”, 
vol. 1, Power, Property and the 
State (London: Macmillan, 1981), 
5–6, 11; see Anthony Giddens, The 
Nation-State and Violence, vol. 2 of A 
Contemporary Critique of Historical 
Materialism (Berkeley: University of 
California Press, 1987), 120.  
John Breuilly, “Sovereignty and 
Boundaries: Modern State Formation 
and National Identity in Germany,” 
in National Histories and European 
History, ed. Mary Fulbrook (London: 
UCL Press, 1993), 94–140.
Rousseau Jean Jacques, “Discourse 
on the Origin and Foundation 
of Inequality,” in Jean-Jacques 
Rousseau, The Discourses and Other 
Early Political Writings, ed. Victor 

گۆڤارێکی شیکارانەی کۆمەڵایەتی ـ سیاسییە  ژمارە 71  ساڵی بیست و شەشەم  پاییز و زستانی ٢٧٢٤ 62



Gourevitch (Cambridge: Cambridge 
University Press, 1997).  
John Agnew, Hegemony: The New 
Shape of Global Power (Philadelphia: 
Temple University Press, 2005), 42.  
Robert D. Sack, “Homo 
Geographicus”: A Framework for 
Action, Awareness and Moral 
Concern (Baltimore: Johns Hopkins 
University Press, 1997), 272n1.  
Claude Raffestin, “Repères pour une 
théorie de la territorialité humaine,” 
in Réseaux territoriaux, ed. Gabriel 
Dupuy, Georges Amar, and Bernard 
Barraque, 263–79 (Caen: Paradigme, 
1988), 264.  
Foucault Michel, “Questions à 
Michel Foucault sur la géographie,” 
in Dits et écrits, 1954–1988, vol. 
3, ed. Daniel Defert and François 
Ewald (Paris: Gallimard, 1994), 32; 
and Michel Foucault, “Questions on 
Geography,” trans. Colin Gordon, in 
Space, Knowledge and Power, ed. 
Jeremy Crampton and Stuart Elden 
(Aldershot, UK: Ashgate, 2007), 176 
Bacon Francis, “The Works of Francis 
Bacon”, ed. James Spedding, Robert 
Leslie Ellis, and Douglas Denon Heath, 
7 vols. (London: Longmans, 1862–72), 
6:445 
W. J. Torrance Kirby, “Richard Hooker, 
Reformer and Platonist” (Aldershot, 
UK: Ashgate, 2005), ix; see W. D. J. 
Cargill-Thompson, “The Philosopher 
of the ‘Politic Society’: Richard 

Hooker as a Political Thinker,” in his 
Studies in the Reformation: Luther to 
Hooker, ed. C. W. Dugmore, 131–91 
(London: Athlone Press, 1980).  
Stuart Elden, “The Birth of Territory”, 
the university of Chicago press, 2013 
S. Elden, ‘Missing the Point: 
Globalization, Deterritorialization and 
the Space of the World’, Transactions 
of the Institute of British Geographers 
30 (2005) pp. 8–19.  
Ernest Gellner,1994. “Nations and 
Nationalism”. Oxford: Blackwell. 
Marc Raeff, “The Well-Ordered Police 
State”: Social and Institutional Change 
through Law in the Germanies and 
Russia, 1600–1800 (New Haven, CT: 
Yale University Press, 1983).

63گۆڤارێکی شیکارانەی کۆمەڵایەتی ـ سیاسییە  ژمارە 71  ساڵی بیست و شەشەم  پاییز و زستانی ٢٧٢٤


